
						Oddi ar Wicidestun

					

					


					
					
					Prawfddarllenwyd y dudalen hon
	
Brwnt a chïaidd lechwraidd chweru,

Mal arth rhwymog, am le i orthrymu,

Un adeg fyth ni edu—y twyllwr,

Gwrthgryf wingwr, heb gerth grafangu.



Och! ddyn cas, gwrthgas o'i go'—cuwch olwg,

Gocheled pawb rhagddo;

Mae fel blaidd bustlaidd lle bo,

Am rywbeth yn ymreibio.



Ar gam y casgla famon—hyll ferwa

Holl fwriad ei galon,

Fel Suddas, ys addas son,

Am aur i'w godau mawrion.



Dyna i chwi'n gyffredinol—ryw draian

O'i droiau uffernol;

Mae'n bod etto'n benodol

Ugeiniau rai, gwn, ar ol.



Chwithau, os mynwch weithion—gewch enwi

Chwaneg o ddichellion

Y llwynog afrywiog fron,

Gwegilawg, drwg ei galon.












EGLWYSI RHUFAIN A LLOEGR.
YMDRECHFA RHWNG Y FAM A'R FERCH YN 1851.




	
TWRW mawr hyd dir a moroedd—sy weithion,

Torsytha llaweroedd;

Mae brwydr anferth gerth ar g'oedd—bron dechrau,

A hwylio heb ddoniau i hel byddinoedd.

